
ABSTRAK

Dengan menggunakan kaedah kajian campuran, tujuan pertama kajian ini ialah untuk
mengkaji perhubungan di antara domain kecerdasan emosi (kesedaran emosi,
penggunaan emosi, memahami emosi, dan menguruskan emosi) dengan prestasi kerja
guru-guru. Kedua, ia bertujuan untuk mengenalpasti jenis domain kecerdasan emosi
yang memberikan impak yang paling tinggi terhadap prestasi kerja. Ketiga adalah
untuk mengenalpasti samaada terdapat perbezaan dalam tahap domain kecerdasan
emosi dan prestasi kerja dari aspek jantina, bangsa, agama, status, tahap pendidikan,
umur, pengalaman mengajar, kelayakan ikhtisas, jawatan atau peranan utama, dan
bilangan waktu mengajar dalam seminggu. Sejumlah 85 orang guru (soal selidik) dan
5 orang guru (temu ramah) dari SK Seksyen 20 telah dipilih sebagai responden kajian
ini. Dapatan kajian melalui analisis regresi berstruktur menunjukkan kecerdasan emosi
mempunyai hubungan yang positif dan signifikan dengan prestasi kerja. Kemudian,
kesedaran emosi dan memahami emosi dilihat sebagai domain yang positif dan
signifikan. Manakala, penggunaan emosi dan menguruskan emosi menunjukkan
korelasi yang positif tetapi tidak signifikan terhadap prestasi kerja. Akhir sekali, hasil
analisis ANOVA mendapati bahawa terdapat perbezaan yang signifikan dari segi
aspek status dan tahap pendidikan terhadap tahap beberapa domain kecerdasan emosi
dan juga prestasi kerja. Beberapa implikasi dan cadangan diberikan di bab yang
terakhir.



ABSTRACT

Employing a mixed method approach, the first aim of this study was to examine the
relationships between four emotional intelligence domain (perceiving emotions, using
emotions, understanding emotions, and managing emotions) towards teachers’ job
performance. Second, the study main purpose was to identify which emotional
intelligence domain has the larger impact on job performance. Third, the study was
established in order to identify whether there was any significance differences in
emotional intelligence and job performance level due to several demopgraphic factors
such as gender, race, religion, status, education level, age group, teaching experience,
ikhtisas qualification, main role or position, and number of teaching duration per
week. For the purpose of the study, 85 teachers (survey study) and 5 teachers
(interview session) from SK Seksyen 20 have been selected. The findings of the study
first, have revealed that emotional intelligence has significance and positive impacts
towards job performance. Then, among the four domains, perceiving emotion and
understanding emotion were seen as the most significance and positive variabel in
determining job performance. On the other hand, using emotion and managing
emotion were found to be positive but insignificance towards job performance. Lastly,
based on ANOVA test, the study has found that there were significance differences in
term of status and educational level towards certain emotional intelligence domains
and job performance level. Several implications and recommendations have been
proposed in the final chapter of this study.

BAB 1

PENGENALAN

1.1 PENDAHULUAN

Guru merupakan aspek yang penting di dalam sesebuah institusi pendidikan di mana
mereka memainkan peranan utama sebagai penyampai ilmu dan pengetahuan ini
kemudiannya adalah sangat penting sebagai ukuran bagi pembangunan bagi sesebuah
masyarakat (Siti Noor Ismail, 2011). Oleh itu, guru yang berkualiti dan berkredibiliti
adalah sangat penting dalam menyokong usaha-usaha kerajaan untuk menangani
cabaran-cabaran abad ke-21 dan memenuhi aspirasi wawasan 2020. Sepertimana
menurut Barber dan Mourshed (2007) dalam buku mereka iaitu “How the World’s
Best Performing Systems Come Out on Top,” guru yang berkualiti adalah penentu
sistem pendidikan yang berkualiti dan bukannya sistem pendidikan itu semata-mata.
Contohnya, jika terdapat kelengkapan dan kemudahan pendidikan yang hebat tanpa
seorang guru Yyang berkualiti dan bermotivasi tinggi, maka segala usaha yang
diinginkan sukar dicapai. Dalam erti kata lain, sebaik mana kualiti sesuatu sistem
pendidikan itu dirangka dan dibangunkan, ia tidak memberi sebarang makna jika
kualiti guru itu sendiri terlebih dahulu tidak dipertingkatkan. Namun, hakikat pada
masa kini adalah tanggungjawab guru sememangnya semakin besar di tambah lagi
dengan bebanan kerja dan cabaran-cabaran seperti masalah displin murid-murid,

keupayaan menggunakan teknologi, pertambahan tugasan, dan sebagainya yang



semakin hari semakin meningkat. Misalnya, guru-guru pada masa kini berhadapan
dengan murid-murid yang jauh berbeza dengan murid-murid masa lalu. Murid-murid
kini lebih terdedah dengan maklumat yang senang diperolehi melalui sumber Internet
dan menjadikan mereka lebih cenderung untuk mengajukan soalan dan bertanya
dengan lebih mendalam. Justeru itu, sebagai guru yang berwibawa, guru-guru perlu
melengkapkan diri mereka dengan kemahiran-kemabhiran tertentu bagi memudahkan
mereka menghadapi cabaran pendidikan abad ke-21. Tambahan lagi, masalah-masalah
dan cabaran-cabaran ini berkemungkinan juga akan menyebabkan seseorang guru itu
mengalami tekanan perasaan dan ketidakstabilan emosi (Noriah Mohd. Ishak, 2003).
Akibatnya, mereka akan melaksanakan kerja dengan sambil lewa dan menyebabkan
kualiti kerja terjejas (Noah & Muhamad, 1999). Oleh itu, guru-guru perlu
mempersiapkan diri mereka dengan kemahiran-kemahiran penting terutamanya
kemahiran mengawal emosi bagi memastikan mereka dapat menyampaikan hasil kerja

yang terbaik dan sempurna.

Berikutan dengan itu, pengkaji mendapati bahawa konsep kecerdasan emosi di
kalangan guru semakin mendapat perhatian di kalangan golongan penyelidik.
Kecerdasan emosi merupakan sejenis kemahiran sosial di mana mereka yang
mempunyai kemahiran kecerdasan emosi yang baik dan tinggi bukan hanya mampu
mengawal emosi mereka sendiri, namun mereka juga mampu mengawal emosi orang
lain (Hashim et al., 2007). Kemabhiran ini dapat menjadikan prestasi dan mutu kerja
seseorang guru itu meningkat (Mehmood et al., 2013; Nurul Hudani Md. Nawi et al.,
2013). Menurut Goleman (1995), kecerdasan emosi merujuk kepada keupayaan
seseorang individu memberikan perhatian, mengawal diri, memberikan komitmen,

dan berintegriti dalam tingkahlaku. Menurut kajian yang dijalankan oleh Bar-On



BAB 2

TINJAUAN LITERATUR

2.1 PENDAHULUAN

Terdapat pelbagai jenis kajian yang dijalankan dalam mengenalpasti impak
kecerdasan emosi terhadap prestasi kerja, namun, kajian yang melibatkan sektor
pendidikan khususnya guru-guru dilihat masih tidak kukuh seperti kajian-kajian lain.
Oleh itu, tujuan kajian ini adalah untuk menutup kelompongan kajian-kajian terdahulu
dan masa kini di mana tujuan kajian ini dijalankan adalah untuk menyiasat impak
kecerdasan emosi guru terhadap prestasi kerja guru. Rujukan melalui kajian-kajian
literatur adalah dari kajian-kajian tempatan dan luar negara. Bab ini membincangkan
mengenai kajian-kajian terdahulu di mana pada mulanya ia merungkai apakah itu
konsep kecerdasan emosi dan prestasi kerja. Ini diikuti dengan perbincangan
mengenai impak kecerdasan emosi terhadap prestasi kerja khususnya kepada guru-
guru. Hasil daripada tinjaun literatur ini kemudiannya digunakan bagi membina model

kajian.

2.2 KECERDASAN EMOSI

Menurut penulis buku “Seven Habits of Highly Effective People,” Dr. Stephen Covey
mendakwa bahawa kecerdasan emosi adalah lebih penting dari kecerdasan intelektual
(TalentSmart, 2009). Cooper (1997) pula mendakwa bahawa pekerja yang mempunyai
tahap kecerdasan emosi yang tinggi mampu membantu sesebuah organisasi
menghasilkan keputusan yang terbaik. Manakala, menurut kajian yang dijalankan oleh
Van Rooy dan Viswesvaran (2004), mereka mendapati bahawa kecerdasan emosi
mempunyai beberapa impak terhadap output pekerjaan. Secara spesifik, kajian ini
mendapati bahawa kecerdasan emosi mempunyai korelasi yang positif terhadap
prestasi kerja dan keupayaan mental. Oleh itu, semakin banyak organisasi mula
menitikberatkan aspek kemahiran ini. Namun, apakah definisi sebenar kecerdasan

emosi ini.

Menurut Mayer dan Salovey (1990), kecerdasan emosi merujuk kepada
keupayaan untuk mengawal emosi diri dan orang lain, untuk membezakan antara
emosi tersebut, dan menggunakan kefahaman itu untuk memantau pemikiran dan
tindakan diri. Secara spesifiknya, ia mengandungi empat keupayaan asas iaitu 1)
keupayaan memahami emosi dengan jelas, 2) keupayaan menggunakan emosi untuk
membantu berfikir, 3) keupayaan untuk memahami makna emosi, dan 4) keupayaan
untuk menguruskan emosi. Melalui adaptasi model Salovey dan Mayer (1990),
Goleman (1995) telah mengemukakan lima domain kecerdasan emosi iaitu 1)
kesedaran emosi kendiri, 2) mengurus emosi kendiri, 3) motivasi diri, 4) empati, dan

5) kemahiran sosial. Beliau juga menyatakan bahawa seseorang individu yang tidak



BAB 3

KAEDAH KAJIAN

3.1 PENDAHULUAN

Bab ini merangkumi kaedah kajian yang digunakan bagi menjawab persoalan-
persoalan dan mencapai objektif-objektif kajian. Secara khusus, bab ini
membincangkan mengenai reka bentuk kajian (Bahagian 3.2), populasi dan sampel
kajian (Bahagian 3.3), instrumen kajian (Bahagian 3.4), prosedur pengumpulan data
(Bahagian 3.5), teknik persampelan (Bahagian 3.6), kajian rintis (Bahagian 3.7),

analisis data (Bahagian 3.8), dan rumusan (Bahagian 3.9).

3.2 REKABENTUK KAJIAN

Kajian ini menggunakan kaedah kajian campuran. Pengkaji memilih teknik kajian
campuran kerana kaedah ini lebih menyeluruh berbanding melihat dapatan hanya
melalui satu perspektif (Nueman, 2011). Menurut Cresswell (2014), kajian campuran
ini merujuk kepada penggabungan data kuantitatif dan kualitatif dalam menerangkan
masalah kajian. Manakala, menurut Creswell dan Plano Clark (2007), kajian
campuran merupakan satu prosedur pengumpulan data, analisis, dan gabungan kedua-
dua kajian kuantitatif dan kualitatif dalam satu kajian untuk memahami dan menjawab

persoalan kajian. Bentuk kajian ini juga mampu meningkatkan kredibiliti sebuah

kajian kerana dapatan dari kedua-dua kajian boleh digunakan untuk menutup
kelemahan kajian (Tashakkori & Teddlie, 1998). Misalnya, kajian kuantitatif mampu
memberikan maklumat data yang menyeluruh (saiz sampel besar), namun kajian ini
tidak mampu merungkaikan fenomena kajian secara mendalam. Oleh itu, dapatan

kajian kualitatif mampu membantu dalam menyelesaikan masalah ini.

Melalui kajian yang pengkaji telah jalankan, pengkaji mengumpul data soal
selidik (kajian kuantitatif) mengenai perhubungan di antara domain-domain
kecerdasan emosi dan prestasi kerja guru, namun, data kuantitatif ini hanya mampu
menerangkan hasil dapatan melalui analisis statistik sahaja dan tidak mampu
menerangkan hasil dapatan dengan lebih mendalam. Contohnya, hasil analisis regresi
berstruktur membuktikan bahawa domain kecerdasan emosi yang pertama iaitu
kesedaran emosi menunjukkan impak yang paling tinggi terhadap prestasi kerja guru-
guru berbanding domain-domain lain, namun, sebab dan mengapa ia terjadi tidak
mampu dirungkaikan oleh data kuantitatif. Oleh itu, melalui temu ramah bersama
beberapa orang guru, pengkaji dapat memahami dengan lebih lanjut mengenai hasil

dapatan data soal selidik (data kuantitatif).

Secara spesifiknya, menurut pengkaji-pengkaji terdahulu seperti Creswell
(2014), Johnson dan Onwuegbuzie (2004), dan Tashakkori dan Teddlie (1998),
terdapat beberapa jenis kaedah kajian campuran. Kaedah kajian ini boleh
diklasifikasikan berdasarkan status dominan dan cara kajian dikendalikan (serentak
atau berperingkat). Misalnya, terdapat kajian yang dijalankan secara serentak dan
terdapat kajian dijalankan secara berperingkat di mana soal selidik dijalankan terlebih

dahulu dan diikuti oleh temu ramah. Bagi tujuan kajian ini, pengkaji memilih untuk



BAB 4

DAPATAN KAJIAN

41  PENDAHULUAN

Objektif kajian ini adalah untuk (a) mengkaji perhubungan di antara domain
kecerdasan emosi (kesedaran emosi, penggunaan emosi, memahami emosi, dan
menguruskan emosi) dengan prestasi kerja guru-guru SK Seksyen 20, (b)
mengenalpasti jenis domain kecerdasan emosi yang memberikan impak yang paling
tinggi terhadap prestasi kerja guru-guru SK Seksyen 20, dan (c) mengenalpasti
samaada terdapat perbezaan dalam tahap domain kecerdasan emosi (kesedaran emosi,
penggunaan emosi, memahami emosi, dan menguruskan emosi) dan prestasi kerja dari
aspek jantina, bangsa, agama, status, tahap pendidikan, umur, pengalaman mengajar,
kelayakan ikhtisas, jawatan atau peranan utama, dan bilangan waktu mengajar dalam
seminggu. Oleh itu, pada bab ini, pengkaji membincangkan dapatan Kkajian
berdasarkan analisis data yang telah ditetapkan. Data yang diperolehi telah dianalisis
dengan menggunakan perisian IBM SPSS Version 20. Pertama sekali, berdasarkan
statistik dekriptif, pengkaji menyentuh aspek latar belakang responden (profil
demografi). Seterusnya, pengkaji membincangkan mengenai hasil analisis ujian
kesahihan dan juga ujian kebolehpercayaan, dan ini diikuti dengan analisis hubungan
korelasi Pearson, ujian regresi berstruktur, dan akhir sekali analisis t-test dan

ANOVA.

4.2 LATAR BELAKANG RESPONDEN

Jadual 4.1: Latar Belakang Responden dari Aspek Jantina

Jantina Frekuensi (n) Peratusan (%0)
Lelaki 15 17.6
Perempuan 70 82.4

Berdasarkan hasil soal selidik yang dijalankan, kajian ini telah melibatkan seramai 85
guru. Merujuk kepada Jadual 4.1, di dalam kajian ini, seramai 70 orang guru (82.4%)

adalah guru wanita dan selebihnya adalah guru lelaki (n=15, %=17.6).

Jadual 4.2: Latar Belakang Responden dari Aspek Umur

Umur Frekuensi (n) Peratusan (%)
18-28 13 15.3
29 -39 60 70.6
40 - 50 6 7.1
51-61 6 7.1

Seterusnya, berdasarkan Jadual 4.2, majoriti guru-guru berada di dalam kelompok
umur 29 — 39 iaitu seramai 60 orang (70.6%). Ini diikuti oleh kelompok umur 18 —

28 (n=13, %=15.3), 40 — 50 (n=6, %=7.1), dan 51 — 61 (n=6, %=7.1).



BAB 5

ANALISIS DAN PERBINCANGAN

5.1 PENDAHULUAN

Di dalam bab ini, pengkaji membincangkan dan merumuskan dapatan Kkajian
kuantitatif dan kualitatif seperti yang telah dianalisis di dalam Bab 4. Hasil rumusan
ini turut disokong dengan beberapa dapatan kajian lain. Objektif utama kajian ini
adalah untuk menilai impak domain-domain kecerdasan emosi terhadap prestasi kerja
guru-guru SK Seksyen 20, mengetahui domain manakah yang paling memberikan
impak yang besar terhadap prestasi kerja, dan juga menilai faktor demografi dan
impaknya terhadap tahap domain-domain kecerdasan emosi dan prestasi kerja. Bagi
mencapai objektif-objektif tersebut, pengkaji telah menjalankan kajian dengan
menggunakan kaedah campuran. Setiap perbincangan digariskan mengikut setiap

persoalan kajian bagi memudahkan kefahaman.

5.2 PERSOALAN KAJIAN PERTAMA

Adakah terdapat perhubungan di antara domain kecerdasan emosi (kesedaran
emosi, penggunaan emosi, memahami emosi, dan menguruskan emosi) dengan
prestasi kerja guru-guru SK Seksyen 20?

Dapatan kajian menunjukkan wujudnya hubungan di antara domain-domain
kecerdasan emosi iaitu kesedaran emosi, penggunaan emosi, memahami emosi, dan
menguruskan emosi dengan prestasi kerja guru-guru. Keputusan ini membuktikan
bahawa semakin tinggi tahap kecerdasan emosi maka semakin tinggi prestasi kerja
seseorang. Misalnya, mereka yang memiliki kesedaran emosi yang baik akan
menyempurnakan kerja dengan lebih baik berbanding dengan mereka yang tidak.
Secara keseluruhannya, keempat-empat domain kecerdasan emosi mempengaruhi
prestasi kerja sebanyak 75% dan impak ini adalah dianggap besar. Dapatan kajian ini
juga dilihat hampir sama dengan dapatan kajian baru yang telah diterbitkan di dalam
Jurnal Aplikasi Psikologi (Journal of Applied Psychology), di mana kajian yang
melibatkan seramai 2,168 pekerja telah mendapati bahawa elemen-elemen kecerdasan
emosi mempengaruhi prestasi kerja sebanyak 62% dan ini adalah dikira impak yang
besar (Bailey, 2015). Dapatan kajian ini juga selari dengan beberapa kajian yang
dihasilkan, contohnya kajian Shooshtarian et al. (2013), Shamsuddin dan Rahman
(2014), Al Ali et al. (2012), Kauts dan Saroj (2012), Mousavi et al. (2012), dan

Khadijah Alavi et al. (2012).

Dapatan data kuantitatif ini turut disokong dengan dapatan data kualitatif.
Kesemua lima responden yang di temu ramah turut bersetuju dengan dapatan data
kuantitatif. Misalnya, seorang responden bersetuju bahawa kecerdasan emosi lebih

penting dari kecerdasan intelek dan beranggapan bahawa guru bekerja di dalam



BAB 6

PENUTUP DAN CADANGAN

6.1 PENDAHULUAN

Di dalam bab akhir ini, pengkaji telah merumuskan hasil dapatan kajian kepada tiga
tema utama. Kemudiannya, pengkaji memberikan beberapa cadangan agar pihak-
pihak yang berkenaan dapat memperolehi manfaat daripada kajian ini. Kemudian,
pengkaji memberikan beberapa cadangan kepada kajian masa depan agar limitasi

kajian ini dapat diatasi.

6.2 RUMUSAN

Secara keseluruhannya dapatan kajian menunjukkan bahawa domain-domain
kecerdasan emosi merupakan pembolehubah yang penting dalam mempengaruhi
prestasi kerja. Secara spesifiknya, terdapat tiga rumusan utama kajian. Pertama sekali,
kecerdasan emosi secara keseluruhannya memberikan impak yang positif dan
signifikan terhadap prestasi kerja. Kedua, hasil analisis bagi setiap domain
menunjukkan bahawa hanya domain kesedaran emosi dan memahami emosi
mempunyai impak yang signifikan terhadap prestasi kerja. Akhir sekali, hasil analisis
ANOVA mendapati bahawa terdapat perbezaan yang signifikan dalam tahap dua

domain kecerdasan emosi iaitu kesedaran emosi dan penggunaan emosi dari Segi

aspek status dan juga terdapat perbezaan yang signifikan dalam tahap kesedaran

emosi, menguruskan emosi, dan prestasi kerja dari segi aspek tahap pendidikan.

Oleh itu, secara keseluruhannya dapatlah dirumuskan bahawa kecerdasan
emosi merupakan aspek yang sangat penting dalam institusi perguruan kerana ia dapat
mempertingkatkan prestasi bekerja dalam kalangan para guru di sekolah. Walaupun
pada masa Kkini guru terpaksa berdepan dengan tugasan dan cabaran, namun dengan
memiliki kecerdasan emosi yang tinggi, ia akan dapat membantu dalam meningkatkan
tahap prestasi kerja. Sepertimana, menurut kajian yang dijalankan oleh AT&T,
kecerdasan emosi mampu membantu untuk mempertingkatan tahap produktiviti
pekerja sebanyak 20% berbanding dengan mereka yang mempunyai kecerdasan emosi
yang rendah. Kajian ini turut mendapati bahawa 91% pekerja yang mempunyai tahap
pencapaian yang tinggi mempunyai pencapaian kecerdasan emosi yang tinggi
(Bradberry, 2003). Oleh itu, maka tidak dapat disangkal lagi bahawa kecerdasan
emosi adalah amat penting kepada semua jenis profesyen termasuklah bidang

perguruan.

6.3 IMPLIKASI KAJIAN

Berdasarkan hasil yang diperoleh maka dapat disampaikan beberapa saranan yang
diharapkan berguna untuk kepentingan praktis. Pertama sekali, pengkaji ingin
mencadangkan agar kementerian pelajaran dan juga pihak sekolah untuk menyediakan
latihan atau kursus mengenai kecerdasan emosi kepada guru-guru memandangkan

kecerdasan emosi secara keseluruhannya dapat memberikan impak terhadap prestasi

